
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR DISA NDRYSHIME DHE SHTESA NË RREGULLOREN “PËR PËRBËRJEN, MËNYRËN E NGRITJES DHE TË FUNKSIONIMIT SI DHE PROCEDURAT QË NDJEK BORDI I MONITORIMIT TË MEDIAS”, MIRATUAR ME VENDIMIN E KQZ-SË NR. 155, DATË 7.05.2009
Komisioni Qendror i Zgjedhjeve në mbledhjen e datës 7.02.2013, me pjesëmarrjen e:

Anëtare
shqyrtoi çështjen me:

OBJEKT:
Për disa ndryshime dhe shtesa në Rregulloren “Për përbërjen, mënyrën e ngritjes dhe të funksionimit si dhe procedurat që ndjek Bordi i Monitorimit të Medias”, miratuar me vendimin e KQZ-së nr. 155, datë 07.05.2009. 
BAZA LIGJORE: 
Neni 23, pika 1/a, neni 84, neni 85, pika 1, dhe neni 85/1 të ligjit Nr. 10019 datë 29.12.2008 “Kodi Zgjedhor i Republikës së Shqipërisë”, i ndryshuar.

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 

VËREN
Dispozitat e pjesës VI të Kodit Zgjedhor përcaktojnë të drejtën e subjekteve zgjedhore për të bërë propagandë zgjedhore në mënyrë të ligjshme në media, rregullat për pasqyrimin e kësaj fushate në media, si dhe monitorimin e zbatimit të rregullave të përcaktuara në këto dispozita. Për realizimin e monitorimit të zbatimit të urdhërimeve të këtyre dispozitave gjatë fushatës zgjedhore në radion dhe televizionin publik dhe ato private, KQZ-ja ngre Bordin e Monitorimit të Mediave.   

Me vendimin e KQZ-së nr. 155, datë 07.05.2009, është miratuar Rregullorja “Për përbërjen, mënyrën e ngritjes dhe të funksionimit si dhe procedurat që ndjek Bordi i Monitorimit të Medias”. 
Shtesat dhe ndryshimet në Kodit Zgjedhor, realizuar me ligjin nr. Nr. 74/2012, respektivisht dhe të disa prej  dispozitave të pjesës VI të tij, sjellin nevojën e shtesave dhe ndryshimeve në disa prej neneve të Rregullores “Për përbërjen, mënyrën e ngritjes dhe të funksionimit si dhe procedurat që ndjek Bordi i Monitorimit të Medias”. 
PËR KËTO ARSYE

Komisioni Qendror i Zgjedhjeve, bazuar në nenin 23, pika 1/a, nenin 84, nenin 85, pika 1, dhe nenin 85/1 të ligjit Nr. 10019 datë 29.12.2008 “Kodi Zgjedhor i Republikës së Shqipërisë”, i ndryshuar,
V E N D O S I:

1. Neni 4 i Rregullores “Për përbërjen, mënyrën e ngritjes dhe të funksionimit si dhe procedurat që ndjek Bordi i Monitorimit të Medias”, ndryshohet si vijon:
“Neni 4

1. BMM përbëhet nga 7 anëtarë. 

2. KQZ-ja i kërkon jo më vonë se 4 muaj përpara fillimit të fushatës zgjedhore, Gjykatës së Rrethit Gjyqësor, Tiranë, listën e organizatave jofitimprurëse që operojnë në sektorin e medias, të cilat janë regjistruar të paktën 1 vit  përpara datës së zgjedhjeve të radhës.

3. Jo më vonë se 80 ditë përpara fillimit të fushatës zgjedhore, KQZ-ja i dërgon organizatave jofitimprurëse, të identifikuara sipas pikës 2  të këtij neni, kërkesën për të propozuar anëtarë për Bordin e Monitorimit të Medias.

4. Brenda 30 ditëve nga kërkesa e KQZ-së, secila nga këto organizata jofitimprurëse propozon  jo më pak se tre  kandidatë për anëtarë të bordit. Personat e propozuar duhet të jenë me profesion ose përvojë pune si gazetarë, analistë ose studiues të mediave.

5. Secili nga anëtarët e KQZ-së,  jo më vonë se 45 ditë para fillimit të periudhës së fushatës zgjedhore, zgjedh  një emër për anëtar bordi nga propozimet e bëra, sipas pikës 4 të këtij neni, dhe ia paraqet KQZ-së.

6. KQZ, jo më vonë se 40 ditë para fillimit të periudhës së fushtës zgjedhore miraton me vendim ngritjen e BMM”. 
2. Pas nenit 4 shtohet neni 4/1 me këtë përmbajtje:

“Neni 4/1

Vakanca dhe emërimi i anëtarit të ri të BMM

1. Në rast të krijimit të vakancës në përbërjen e BMM, KQZ-së i propozohet menjëherë për anëtar të ri të bordit një prej emrave të listës së propozuar, sipas pikës 4 të nenit 4 të Rregullores .

2. Propozimi  bëhet nga anëtari i KQZ-së, i cili ka propozuar anëtarin e larguar të BMM-së.

3. Në rast të krijimit të vakancës nga largimi i Kryetarit të BMM, menjëherë pas miratimit të anëtarit të ri nga KQZ, bordi zgjedh kryetarin e ri sipas procedurës së nenit 6 të Rregullores”. 
3. Nenit 9, pika 3 e Rregullores “Për përbërjen, mënyrën e ngritjes dhe të funksionimit si dhe procedurat që ndjek Bordi i Monitorimit të Medias”, ndryshohet si vijon: 

“3. Për monitorimin e kohës së transmetimit të reklamave politike gjatë periudhës zgjedhore në radiot, televizionet private kombëtare dhe satelitore, të cilët pranojnë reklama me pagesë, BMM raporton edhe për respektimin e vënies në dispozicion të kohës falas për subjektet zgjedhore,  sipas përcaktimeve të nenit 84, pika 6 të Kodit Zgjedhor”.  

Ky vendim hyn në fuqi menjëherë.

